
sisa, ja vulgge Kapernaumi, ja occe Jesus.

25 Ja go si gavdne su dom bæld javre, de si sunji celkke: rabbi! goas bottik don dek?

26 Jesus vastedi sigjidi, ja celki: duođai, duođai mon digjidi cælkam: di occabættet muo, æppet damditti, go mærka di oinidek, mutto damditti, go laibin di boraidek ja gallaneidek.

27 ALlet dam borramuša ditti barga, mi nokkamen læ, mutto dam borramuša ditti, mi aǥalaš ællemi bissta, maid olbmu bardne digjidi adda; dastgo su læ ačče, dat læ Ibmel duođaštam.

28 De celkke si sunji: maid galggap mi dakkat, vai Imel daǥoid mi dakkap?

29 Jesus vastedi, ja sigjidi celki: dat læ Ibmel dakko su ala osskot, gæn son vuolgati.

30 De celkke si sunji: maid mærkaid daǥak don dalle, atte mi dam oaidnep, ja dunji jakkep? maid daǥoid daǥak don?

31 Vanhemidamek Manna borre mæcest, nuftgo čallujuvvum læ: son almest sigjidi laibe addi borrat.

32 De celki Jesus sigjidi: duođai, duođai mon digjidi cælkam: i Moses addam digjidi laibe almest, mutto aččam digjidi dam laibe adda almest, mi dat duot læ.

33 Dastgo Ibmel laibbe dat læ, mi almest vuolas boatta, ja mailbmai ællem adda.

34 De celkke si sunji: hærra! adde migjidi alelessi dam laibe.

35 Mutto Jesus sigjidi celki: mon dat ællem laibbe læm; gutte muo lusa boatta, i nælgo; ja gutte muo ala ossko, i goassegen goika.

